
MEKENE 1.

HNEI »Ak6tesiBti hna xupe la

hnengodrai "memine la fene

hnengodrai ngone *>la qan.

2 Nge wagite, nge pa'liene la fene

hnengddrai ; nge eje ko la melohle-

mi hune la ejuin. Nge «kola joee

la Ua i Akotesie hune la hnageje.

3 ^ Ame hnei Akotesieti hna ulatin,

ka hape, ^'Laipi; ame hna laipi.

4 Nge Akotesieti a xajawatine la lai

laka loi; ame hnei Akotesieti hna
nyi ifegone la lai memine la melo-

hlem. 5 Nge hnei Akotesieti hna
ati ejene la lai, te, ^Drai; nge kete

hnei nyideti hna ati ejene la n\el6-

hlem, te, Jid. Nge ame la hejiheji

me hmakany, te, drai hnapan.
6 Nge hnei Akotesieti hna ulatin,

ka hape, ^Troa hete ngone ka isha-

isha nyipine la ite.hnageje, mate troa

nyi ifegone la hnageje qa ngone la

kete hnageje. 7 Nge hnei Akote-
sieti hna longetine la ngone ka isha-

isha, mate ^nyi ifegone la hnageje
fene la ngone ka ishaisha qa ngone
la hnageje e *^koho hune la ngone
ka ishaisha ; nge eje he lai. 8 Nge
hnei Akotesieti hna* ati ejene la

ngone ka ishaisha, te, Hnengodrai.
Nge ame la hejiheji me hmakany,
te, drai hnaaluen.

9 Ame hnei Akotesieti hna ulatin,

ka hape, ^Troa icasikeu la ite hna-
geje fene la hnengodrai kowe la

hnene ka cas, mate mamapi la ka
weliwel; nge eje he lai. 10 Nge
hnei Akotesieti hna ati ejene la ka
weliwel, te, Hnadro; nge ame la

hna icasikeu la ite timi nyideti a
ati ejen, Hnageje ; nge Akotesieti a
xajawatine laka loi. 11 Nge hnei
Akotesieti hna ulatin, ka hape, Tro
la hnadro a °^aciane la hnenge hao,

me sinoe ka lapalapa ka hete itin,

me sinoe ka wa ka hete ^ wene thenge
la pengon' ej, ka hete itine ngon* ej,

e cele fen ; nge eje he lai. 12 Ame
hnene la hnadro hna aciane la hne-
nge hao, ms sinoe ka hete- itine

thenge la pengon' ej, me sinoe ka
wa ka hete itine ngon' ej, thenge la

pengon' ej ; nge Akotesieti a xaja-

watine laka loi. 13 Nge ame la

hejiheji me hmakany, te, drai hna-
akonin.

14 Ame hnei Akotesieti hna ula-

tin, ka hape, Troa hetenyi ngone la

ngone ka ishaisha ne hnengodrai la

°n6jei lai mate troa nyi ifegone la

drai qa ngone la jid ; nge tro it' ej' a
nyine ite haten, me Pite ijin, me ite

drai, me ite macate ; 15 nge tro it'

ej' a nyine ite lai ngone la ngone
ka ishaisha ne hnengddrai mate troa
alaine la fene hnengodrai; nge eje

he lai. 16 Ame hnei Akotesieti

hna «kuca la lue lai atraqat; ame
la lai ka sisitia, te, nyine musinene
la drai, nge ame la ^lai ka co, te,

nyine musinene la jid; nge kete
hfia fcuca la "nojei wetesij. 17
Nge hnei Akotesieti hna ame it'

eje ngone la ngone ka ishaisha ne
Imengodrai mate troa alaine la

fene hnengodrai, 18 me *musinene
la drai memine la jid, me nyi
ifegone la ha. qa ngone la me-
lohlem; nge Akotesieti a xaja-

watine laka loi. 19 Nge ame la

hejiheji me hmakany, te, drai hna-
eken.

20 Ame hnei Akotesieti hna ula-

tin, ka hape, Tro la hnageje a ama-
nane la ite oni ka w^we a mano, me
ite oni ka sheshe troa sheshe hune
la hnadro ngone la ngone ka ishaisha
ne hnengodrai. 21 Nge hnei "Ako-
tesieti hna xupe la ite tanimo,
me nojei oni asejeihe ka enienije a
mano, hna amanane hnene la hna-
geje, thenge la ite pengon' it' ej, me
nojei oni ka sheshe thenge la ite

pengon' it' ej; nge Akotesieti a
xajawatine laka loi. 22 Nge hnei
Akotesieti him amanathithin' it' ej,

kola hape, ^Manapi me hate, me
al^qane la hnageje, nge manapi la

nojei oni ka sheshe ngone noj.

23 Nge ame la hejiheji me hmakany,
te, dmi hnaatripin.

24 Ame hnei Akotesieti hna ula
tin, ka hape, Tro la hnadro a aciane
la ite oni a mano thenge la ite pe-

ngon' it' ej, ite oni ka eke ca, me ite

oni ka wewe, me ite oni ne hnite the-

nge la ite pengon' it' ej ; nge eje he lai.

25 Nge hnei Akotesieti hna kuca la

ite oni ne hnite thenge la ite pengon'

it' ej, me ite oni ka eke ca thenge

la ite pengon' it' ej, me ite oni ka
wewe ase hune la hnadro thenge la

ite pengon' it' ej ; nge Akotesieti a
xajawatine laka loi.

26 Ame hnei Akotesieti hna ula-

tin, ka hape, yTro sha xupe la ate

hnaiji she, me tu she ; nge tro angat'a

^musinene la ite i e kuhu hnagcje, me
ite oni ka sheshe e caha nyipin, me ite

oni ka eke ca, memine la fene hnengo-
drai asejeihe, me ite oni ase ka wewe
e cele fen. 27 Nge hnei Akotesieti

hna xupe la ate *hnaiji nyide, hna
xupi angeice hnaiji Akotesie; hnei

nyideti hna xupi nyido ^trahmanyi
me fo. 28 Nge hnei Akotesieti hna
amanathithi nyido, nge Akotesieti a
ulatine koi nyido, ka hape, *^Manapi

me hate, me atiqane la fene hnengo-

drai, me xom' aeon' ej ; nge musine-

neje la ite i e kuhu hnageje, me ite

oni ka sheshe e caha nyipin, me ite

oni ase ka wewe e cele fen. 29 Ame
hnei Akotesieti hna ulatin, ka hape,

Hana wang, ase he ni hame nyipo la

ite sinoe as^ ka lapalapa ka hete itin'

e cele fen, me ite sinoe ase ka wa
ka hete itin; cele hi <* hune a i nyijK).

30 Nge ame la ite sinoe ka lapalapa

ka hat, cel6 hi nune a ne la ite «6ni

ne hnit' ase, me ite «'6m ka sheshe

ase e caha nyipin, me ite oni ase ka
wewe 6 cele fen, itete mano ; nge eje

he lai. 31 Nge ^ xajawatinS he Ako-
tesie la nojei eweke asejeihe lo hnei

njddeti hna kuca, nge hana wang,
nyipi loi. Nge ame la hejiheji me
hmakany, te, drai hnaacangemenen.

MEKENE 2.

NGE ase he umuthe la hnengodrai
memine la fene hnengodrai,

me nojei *eweke asejeihe ne lu' ej.

2 Nge **hnei Akotesieti hna umuthe
ngone la drai hnaaluengemenene la

nojei huliwa i nyide lo hnei nyideti

hna kuca ; ame hnei nyideti hna
mano ngone la drai hnaaluengeme-
nene qa ngone la nojei huliwa ase i

nyide lo hnei nyideti hna kuca. 3

Ame hnei Akotesieti <=hna amana-
thithine la drai hnaaluengemenen,
me ahmitoten' ej; ke hnei nyideti

hna mano ngon' eje qa ngone la nojei

huliwa i nyideti ase lo hnei Akote-
sieti hna xupe me kuca.

4 ^Dei la maca ne qaja la hnengo-
drai me fene hnengodrai ngone lo hna
xupe lu' ej, ngone la drai hnei lehova
Akotesie hna kuca la fene hnengodrai

me hnengodrai, 5 ite « sinoe ka lapala-

pa ne hnite, e tha eje pete ko ngone
la hnadro, me ite siM ne hnite ka tha

cia pete ko ; ke ^tha ase pete ko le-

hova Akotesie upe la manie kowe la

fen, nge pe pete ko ate troa *^cene

la hnadro. 6 Nge xulu he la xaxapo
qa kuhu hnadro, me ahletan' ase la

hune i hnadro. 7 Nge hnei lehova
Akotesieti hna xupe la ate ^xaxau qa
ngone la hnadro, me ^mano kowe la

lue 'hnaiiji angeice la mano ne mel;
ene pe "*u ka mele la. at, 8 Ame
hnei lehova Akotesieti hna eene la
° hlapa e ° kohie e ^ Edena ; nge hnei"^

nyideti '^hna ame e cili la ate hnei
nyideti hna xup. 9 Nge hnei lehova
Akotesieti hnaaciane qa kuhu hnadro
la nojei "^ sinoe asejeihe ka sheminge
nune wange me ka loi nune xen;
memine la 'sinoe hna melene ngone
nyipine la hlapa, memine la * sinoe

ne ate hmekune la loi me ngazo.

10 Nge hna thapi qa Edena la hneo-
pegeje mate timi ne la hlapa; ame
hna ijepi eje qa lai mate ite qane ka
ekete. 11 Ame la ejene la hnapan,
te, Pisona; cele hi ka isilin' "ase la

noje HaVila, nge ga hete goF e cili

;

12 nge loi la gole ne la noje cili;

eje fe lai la ''bedola me ete soama.
13 Ame la ejene la hneopegeje hna-
aluen, te, Gihona ; cele hi ka isilin' ase

la noje Aithiope. 14 Ame la ejene

la hneopegeje hnaakonin, te, y Hide-
kela ; ej' a tro kohie Asuria ee. Nge
Euferate la hneopegeje hnaeken. 15

Ame hnei lehova Akotesieti hna
xome la ate, me ==ami angeice ngone
la hlapa e Edena troa een' eje me
thupen. 16 Nge hnei lehova Ako-
tesieti hna ahnithe kowe la ate, ka
hape, Tro eo a xeni qa ngone la

nojei sinoe asejeihe ngone la hlapa

;

17 ngo *the tro ko eo a xeni qa
ngone la ** sinoe ne ate hmekune la

loi me ngazo; ke tro "^eo a meci
ngone la drai ne xeni eo qa ngon' ej.

18 Ame hnei lehova Akotesieti

hna ulatin, ka hape, Tha loi ko e

troa lapa casi la at; tro ^ni a kuca
thatraqai angeice la ixatua ka ijiji

angeic. 19 *Nge hnei lehova Ako-
tesieti hna xupe qa ngone la hnadro
la ite oni ase ne hnit, me ite oni ka
sheshe ase e caha nyipin, me ^tro sai

nyudeni koi Adamu mate troa ate

hnine la tro angeic a ati eje i

nyuden; nge ame la hnei Adamu
hna ati ejene la ite oni ka mel' ase,

cele hi ite eje i nyuden. 20 Ame
hnei Adamu hna ati ejene la ite oni

ase ka eke ca, me ite oni ka sheshe e

caha nyipin, me ite oni ne hnit' ase

;

ngo pe pe hna ohne thatraqai Adamu
la ixatua ka ijiji angeic..21 Ame hnei

lehova Akotesieti hna ^amekolene
zie Adamu, ame hna mekoleju a-

ngeic ; ame hnei nyideti hna xome la

kete June wengesisila i angeic, me
axetinehmaca ju la sine ijone thupen'
ej ; 22 ame hnei lehova Akotesieti

hna xupe la June wengesisila hna
xome qa thei Adamu mate fo, me
*tro sai angeice koi Adamu. 23 Nge
oni Adamu, ka hape, Dei lola ''June

sine la ite juneng, me ijone sine la

ijong; tro ha ati eje i angeic, F6,
ke ase he 'xomi angeice pi qA hnine
la trahmany. 24 ™Cele hi mate
tro la trahmanyi a nue la keme i

angeice me thine i angeic, me fede

kowe la f6' i angeic ; nge tro nyidoti

a ca ngonetei. 25 " Nge lue ka tro x6
nyido, ene Adamu me fo' i angeic,

ngo otha hmahma ko nyido.

MEKENE 3.

NGE *ateine nyinyithina la **une

hune la nojei oni asejeihe ne
hnite hnei lehova Akotesieti hna
xup. Nge oni nyene kowe la fo, ka
hape, Hape u, ase he ulatine hnei

Akotesie, ka hape, The tro ko nyi-

poti a xeni qa ngckie la nojei sinoe

asejeihe ne la hlapa ? 2 Nge onine
la foe kowe la un, ka hape, Tro nyiho
a xeni la wene la nojei sinoe ne la

hlapa; 3 '^ngo ame la wene la sinoe

ngone nyipine la hlapa, te, hna
ulatine hnei Akotesie, ka hape, The
tro ko nyipoti a xeni wen' ej, nge
the kete ko eje hnei nyipo, ke me-
cipi. 4 '^Ame hna qaja hnene la

une kowe la fo, ka hape, Tha troje

ko nyipo a mec ; 5 ke ate hmekune
ko Akotesie laka ngone la drai ne
tro nyipoti a xeni wen' ej, tro ha
maca la «lue meke i nyipo, mate
kose lue akotesie nyipo, mate ate
hmekune la loi me ngazo. 6 Nge
mama ha kowe la foe laka loi la

sinoe nune xen, me mingeming' e
troa wang, nge sinoe nune ajane troa

ainamacanen, angeic' a huje wen' ej,

me 8xen, me hamene fe kowe la fo'

i angeice ce me angeic ; nge ''angeic'

a hane xen. 7 Ame 'hna macapi
la lue meke i nyido, ene pe ''ateje

njddo laka lue ka tro x6 nyido ; ame
hnei nyidoti hna icanekeune la ite

done hmejienge mate nyi iza i nyi-

do. 8 Nge denge he nyido la 'aqane
ula i lehova Akotesie kola joteti

ngone la hlapa ngone la sine drai ka
ufeuf; ame hnei Adamu me fo' i

angeice hna "^zaene la xajawa i le-

hova Akotesie nyipine la nojei sinoe

ne la hlapa. 9 Ame hnei lehova
Akotesieti hna koni Adamu, kola
hape koi angeic, Eo e ka ? 10 Nge
oni angeic, ka hape, Shamatine he
ni la aqane ula i enetilai ngone la

hlapa, nge "ini a qou, ke ini a tro

xo; nge ini la a za. 11 Nge olongai
anganyideti, ka hape, Hnei dei hna
thue macanyi eo laka tro xo eo?
Hape u, ase he eo xeni la wene sinoe

lo hnenge hna wathebo eo, ka
hape, The tro ko eo a xen ? 12 Nge
oni Adamu, ka hape, <* Hnene la

hmenueti hnei cilieti hna nunue
nie hna hame ni la wene sinoe,

ame hnenge hna xen. 13 Ame
hnei lehova Akotesieti hna ula-

tine kowe la fo, ka hape, Nemene
lai hnei 'o hna kuca ? Onine la fo,

ka hape, p Hnei une hna iao ni,. ame
hnenge hna xen. 14 Nge lehova
Akotesieti a ulatine kowe *ila un, ka
hape, Hnejine he hmune hune la ite

oni ka eke ca asejeihe, me ite oni ne
hnit' asejeihe, qa ngone laka hnei
hmune hna kuca lai; tro hmune a
wewene la hni hmune, me xeni '^xa-

xau o drai ase ne mele hmune ; 15
nge tro ni a aithupejia hmune me-
mine la fo, me ^matra i hmune me-
mine la Vmatra i angeic ; tro "angeic'

a athe la he i hmune^ nge tro hmune
a athe la tidoca i angeic.

16 Ame hnei nyideti hna ulatine

kowe la fo, ka hape, Tro ni a nyipi

amanane la akote i '6 e upune eo;

tro eo a hnahone la ite medenge f

e

''la akot ; nge tro ^ha fene la fo' i 'o

la aja i 'o, nge tro ^angeic' a musine
eo.

17 Nge nyideti a ulatine koi

Adamu, ka hape, Qa »ngone laka
ase he eo denge la aqane eweke ne
la fo' i 'o, me *>xeni la wene sinoe lo

hnenge «hna wathebo eo, The
tro ko eo a xeni qa wen' ^gon' ej,

te, ''hnejine he la hnadro pi '6,

nge tro eo a xeni qa ngon' eje ngone
la «akot' o drai ne mele eo; 18 «nge
tro ej' a aciane koi 'o la sinoe ka ithi-

nyi me gemegem ; nge '^tro e6 a xeni

la sinoe ka lapalapa ne hnit; 19

'nge tro eo a xeni hnene la zinue

ne la qemeke i '6, uti he la tro eo a
hmaca kowe la hnadro; ke hna
xomi '6 qa lai; ke ''xaxau eo, nge
'tro hmaca eo kowe la xaxau. 20
Nge Adamu a ati ejene la fo' i

angeic, Eva; ke angeice la thine i

ange ka mele asejeihe. 21 Ame hnei

lehova Akotesieti hna kuca la lue

• m. 4. 2.

Hel)* 1. r.

ixete kupeine oni thatraqai Adamu
me fo' i angeic, me xete nyido.

22 Nge lehova Akotesieti a
ulatin, ka hape, "^Hana wang, cei

tune he la ate me kete eeshe, troa
ate hmekune la loi me ngazo ; nge
enehila wanga li ime pi nyen, me
"xome fe qa ngdne la sinoe hna
melen, me xen, mate mele epine
palua ; 23 nge hnei lehova Akote-
sieti hna hele angeice qa ngone la

hlapa Edena, *>troa eene la hnadro
hna xomi angeice qa ngon. 24 Ame
hnei nyideti hna hele Adamu, me
acile e Pkohie ngone la hlapa Edena
la «ite kerubi fe la taua ka palulu
kola jume agon' a thupene la jene
tro kowe la sitioe hna melen.

